ԱՄՓՈՓԱԹԵՐԹ
[bookmark: _Hlk203595610]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1231-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ


	ՀՀ ներքին գործերի նախարարություն
	09.01.2026թ.

	
	N 43/6/1936-2026

	1․ ՀՀ կառավարության 2012 թվականի դեկտեմբերի 20-ի N 1676-Ն որոշմամբ հաստատված 2-րդ հավելվածի 7-րդ կետի համաձայն՝ սույն կարգի 6-րդ կետում նշված տվյալները (փոփոխությունները) բնակչության պետական ռեգիստրի տեղեկատվական բազայից հարկային մարմնին տրամադրվում են հարցման հիման վրա: Մինչդեռ, Նախագծի 2-րդ հավելվածը լրացվել է 7․1-ին կետով, համաձայն որի՝ սույն կարգի 7-րդ կետով սահմանված դրույթից անկախ, հարկային մարմնին տրամադրվում են բնակչության պետական ռեգիստրում հաշվառված՝ տվյալ հաշվետու տարվա դեկտեմբերի 31-ի դրությամբ ՀՀ քաղաքացիների՝ սույն կարգի 6-րդ կետի 1-ին, 2-րդ, 4-րդ, 5-րդ և 7-րդ ենթակետերով սահմանված տվյալները։
Այս առումով հարկ է նշել, որ ՀՀ կառավարության 14․07․2005թ․ թիվ 1231-Ն որոշման 2-րդ կետի «զ» ենթակետի համաձայն՝ կենտրոնական և տեղական ռեգիստրները քաղաքացիների անհատական հաշվառման տվյալները պետական կառավարման համակարգի, տեղական ինքնակառավարման, իրավապահ մարմիններին և նոտարներին տրամադրում են գրավոր կամ էլեկտրոնային հարցումների հիման վրա։
Հիմք ընդունելով վերոգրյալը՝ Նախագծի 2-րդ հավելվածի 7․1-ին կետով նախատեսված տվյալները տվյալ հաշվետու տարվա դեկտեմբերի 31-ի դրությամբ հարկային մարմնին առանց համապատասխան հարցման տրամադրելու վերաբերյալ առաջարկվող կարգավորումները իրավական առումով խնդրահարույց են։ Միաժամանակ, նշված տվյալների տրամադրումը հարկային մարմնին հնարավոր է իրականացնել բացառապես վերջինիս կողմից ներկայացված հարցման հիման վրա։ Ուստի գտնում ենք, որ լրացվող կետի անհրաժեշտությունը հիմնավորված չէ։
	Ընդունվել է
[bookmark: _GoBack]Մշակվել է «Հայաստանի Հանրապետության կառավարության 2005 թվականի հուլիսի 14-ի N 1231-Ն որոշման մեջ լրացում կատարելու մասին» ՀՀ կառավարության որոշման նախագիծ, որով սահմանվում է, որ կենտրոնական և տեղական ռեգիստրները քաղաքացիների անհատական հաշվառման տվյալները պետական կառավարման համակարգի, տեղական ինքնակառավարման, իրավապահ մարմիններին և նոտարներին տրամադրում են գրավոր կամ էլեկտրոնային հարցումների հիման վրա` բացառությամբ Հայաստանի Հանրապետության կառավարության դեկտեմբերի 20-ի «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշմամբ հաստատված N2 հավելվածի 7․1-ին կետով սահմանված դեպքի:


	ՀՀ արդարադատության նախարարություն
	02․04.2026թ.

	
	N /27.3.3/15264-2026

	1․ ««Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 3-րդ կետով սահմանվում է, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հաշվի առնելով, որ Նախագծով նախատեսվում են բովանդակային փոփոխություններ, որոնք վերաբերում են անձնավորված հաշվարկների ներկայացմանը, տվյալների կազմին, անհրաժեշտ է վերանայել ուժի մեջ մտնելու ժամկետը, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Վերոգրյալից ելնելով՝ առաջարկում ենք սահմանել սույն որոշման ուժի մեջ մտնելու ավելի ուշ ժամկետ։
Նույն դիտարկումը վերաբերում է նաև «Հայաստանի Հանրապետության կառավարության 2005 թվականի հուլիսի 14-ի N 1231-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 2-րդ կետով սահմանված՝ ուժի մեջ մտնելու ժամկետին՝ հաշվի առնելով, որ Նախագիծը և Նախագիծ 1-ը փոխկապակցված են։
	Ընդունվել է



	2. Նախագիծ 1-ի 1-ին կետով նախատեսվում է Հայաստանի Հանրապետության կառավարության 2012 թվականի հուլիսի 14-ի N 1231-Ն որոշման 2-րդ կետի «զ» ենթակետի 8-րդ պարբերությունում կատարել լրացում։
Նշվածի կապակցությամբ առաջարկում ենք լրացում կատարելու փոխարեն նշված պարբերությունը շարադրել նոր խմբագրությամբ՝ հաշվի առնելով, որ պարբերությունները համարակալված չեն, ինչը կարող է առաջացնել տարընկալումներ։
Միաժամանակ, նշված փոփոխության արդյունքում անհրաժեշտություն կառաջանա Նախագիծ 1-ի վերնագրում կատարել համապատասխան փոփոխություն։
Բացի այդ, Նախագիծ 1-ի 1-ին կետում «2012» թիվն անհրաժեշտ է փոխարինել «2005» թվով, հիմք ընդունելով Որոշման ընդունման տարեթիվը։
Միաժամանակ հայտնում ենք, որ Նախագիծ 1-ի 1-ին կետում «դեկտեմբերի» բառից առաջ անհրաժեշտ է լրացնել «2012» թիվը։
	Ընդունվել է




